
AROUND MIDNIGHT
Eolo Andino (saxo altua), Eva Alcaide (gitarra), Ledian Mola (kontrabaxua)
Hiruko honen ezaugarri nagusia da oreka bilatzen dutela beti, hala formetan nola harmonia eta erritmoetan. Ez da instrumentu bat besteen gainetik nabarmentzen, musikari bakoitzak antzeko presentzia du taldean eta horrela eraikitako giroan sortzen da jariakortasun hori, non, betiere, inprobisazioa duten lengoaia erkide.
Hirukoak taldean egindako konposizio propioak interpretatuko ditu. Berorietan, gogoeta egiten dute gaur egingo musika inprobisatua gai hartuta.
THE BINILO’S
Oier Garamendi (ahotsa, gitarra), Irantzu Garamendi (ahotsa, zeharkako txirula, perkusio “txikia”), Alex López (kontrabaxua)
Hirukote honek umorez eta aldi berean dotoretasunez beteriko ikuskizun partehartzaile bat dakarkigute. Bertan 30. hamarkadatik 60.era doan garaietako hainbat bertsio eskeiniko dizkigute, guztia garai haietako irratsaio beten barruan kokatua. Irratsaio bat irudikatzen duen kontzertu honi humore puntua emateko garai haietako benetazko iragarkiak ere uztartzen dituzte. Guztia hiru hizkuntzetan: euskara, gaztelera eta ingelesa.
CONNECTION TRIO
Adrián Martínez (tronboia), Jorge Fernández (pianoa), Juanma Domínguez (kontrabaxua)
Musikenen osatutako talde bat da. Jazzeko arlo desberdinetako hiru musikarik bat egin dute taldean, generoaren barneko interes komunen bila.
Proiektuan, batez ere beren abesti propioak lantzen dituzte, baita Thelonius Monk, Wayne Shorter, Joe Henderson eta antzeko artisten konposizioak eta estandarrak berrikusten ere. 
Connection Triok jazz tradizionalenetik egungo jazzaren berezko soinuetara bidaiatzen du, era horretan oso berezia duten soinua sortuz.
LES FOUS
Santi Romano (ahotsa, pianoa), Noa Eguiguren (ahotsa, perkusioa), Otxi (ahotsa, perkusioa)
Merkatuan hiru diskorekin eta 9 urtez elkarrekin jotzeak ematen duen tenplearekin, 2020an, taldea bere hasierako soinura itzuli da: ahots-hirukora. Pianoz eta perkusio akustikoz lagundurik ez ezik, «a capella» kantatzen espezializatuak daude. Egiten duten R&B-pop estiloaren bertsio intimoago eta akustikoago batekin datoz.
Zuzeneko emanaldietan –Jazzaldiaren aurreko edizioetan gozatu ahal izan dugu halakoez– berezko xalotasun aparta erakusten dute: naturalak eta jostagarriak dira. Horri guztiari hitzetan adierazten dituzten mezuak eta ahots-harmonien jokoak gehitzen badizkiogu, kontzertu dibertigarri bezain interesgarria dastatu ahalko dugu, eta egokia mota guztietako ikusleentzat.
IDOIA ASURMENDI
Idoia Asurmendi (gitarra, ahotsa, teklatua), Oriol Flores (cajón), Joanes ederra (baxua, kontrabaxua)
Familiatik datorkio Idoiari musikarekiko zaletasuna, txikitatik hasi baitzen etxean musika-tresnekin esperimentatzen. Urte askoan, bere denbora librea horretara bideratu du. Gainera, hainbat abesbatzatan parte hartu du eta piano-ikasketak ere egin ditu.
Bakarlari gisa hasi zenean, euskal abestien bertsioak egiten zituen –baita kanpokoak ere– pop-rock eta soul estiloan, baina orain bere abestiak idazten ditu eta, zenbait alditan, Maria Osesen poesia-sorkuntzak uztartzen ditu bere musika-lanarekin.
INDIAN FEATHERS
Luis Suárez (ahotsa, gitarra), Josu González (gitarra), Josu Vergara (baxua)
INDIAN FEATHERSeko kideek unibertsitatean ezagutu zuten elkar, eta 2014an “Fun” abestiarekin ekin zioten musikari, ingelesez kantatuz. Ondoren, gaztelaniara aldatu ziren, “45 Noches” abestiarekin; gero etorri zen “Líneas Tangentes”, Bartzelonan masterizatua. 
Areto mitiko, taberna eta gaztetxeetan jo dute, Fnacen, Kutxa Kulturen eta beste toki askotan, hala akustikoki nola elektrizitatea sartuz.
Indie Punk estiloan ikusten dute beren burua, baina izugarri gogoko dituzte rockaren askotariko aldaerak: rock & roll, garage, post-punk, edo garai desberdinetako stonerra. Kontzertu honetarako, erregistroa pixka bat aldatuko dute, erdi akustikoki arituko baitira gure aurrean. 
JASO – GIMÉNEZ – ESCRICH TRÍO
Javier López Jaso (eskusoinua), Marcelo Escrich (kontrabaxua), Luis Giménez (gitarra)
Sonoritate eta musika-bide berriak esploratzeko premiatik eta jakin-minetik sortutako hirukoa dugu. Ibilbide guztiz desberdineko –elkarren kontrako ere esan daiteke– hiru musikari, lotzen dituen zerbait ere baduten arren: jazza eta berrikuntza.
Taldearen proiektu berriak, Entre dos mundos, giro iradokitzaileak eta ñabarduraz beteak proposatzen ditu. Doinu poetikoak, etereoak, espaziotsuak. Introspekzioa eta tradizioa oinarri harmonikoetan. Erritmo iradokitzailea eta inguratzailea. Emaitza soinu- eta giro-amalgama bat da. Atseden gabeko gaua, kalitatezko errepertorio eder batekin.
LOS JUANES
Juan José Cabillas (saxoa, flauta), Juan Oliveira (gitarra)

Los Juanes 2017 amaieran sortu zen duo gisa, eta haren bi kideak uztartzen dituen kimikari esker egin zuen aurrera, hala pertsonalki nola artistikoki. Musika eklektikoa dute, hainbat iturri eta artistetatik edanez: Michael Brecker, Latinoamerikako folklorea, baita musikaz kanpoko arte adierazpideak ere, adibidez, Claude Moneten pintura.  
LEMY RIVER
Iban Martin (gitarra, teklatua, ahotsa), Mikel Benito (teclatua, baxua), Roberto Granado (samplerrak, teclatua)
Lemy River –Peachy Joke ohia– Bartzelona utzi eta Donostiara itzuli da harrituko gaituen proiektu berri batekin: pop, psikodelia eta zertzelada elektronikoren batez hornitutako nahasketa bat egiten dute.
Lemyk aitortzen du ez duela norabide argirik: «Abesti bakoitza izaki berri bat da, eta nahi dudan bezala janzten dut».
2020 honetan 2 single atera dituzte, IXI eta Bukowski, izen horretako Donostiako tabernari erreferentzia eginez, Teko rap-kantari katalana lagun dutela.
MATILDA 
Maria Amolategi (ahotsa, gitarra akustikoa), Víctor Sánchez (maschine), Antxon Sarasua (teklatua, Hammond)
Taldearen abestietan ikusten da zenbaterainoko eragina izan duten popak, R&Bak eta rockak  Matildaren musikagintzan.
2019an argitaratu zuten lehen lana, ¿Te imaginas?. Disko horren nota bakoitzean dotorezia, zintzotasuna eta indarra antzematen dira. Hitzen mezuei indar berezia emateko ahotsak lantzeko duten modu hori ez da oharkabean pasatzen.
Taldeak, aldeko kritikak ez ezik, oso harrera ona izan du ikus-entzuleen aldetik 2019an eskaini dituen zuzeneko emanaldietan. Orain, pieza berriak lantzen ari dira, 2020 honetan argitara emateko asmotan.
Jazzaldiaren edizio honetan proposatuko digutena hirukote bat da, María eta Victor bikoteari Antxon Sarasuaren pianoa gehituko zaie. Talde gordinago bat, non abestiak beste espazio batera bideratuko dituzten, Mariaren ahotsa biltzeko testura elektronikoak erabiliz.
RANDY GREER TRIO
Randy Greer (ahotsa), Enric Peidro (saxoa), Sergio Albentosa (Hammond)
Greer-ek ahots bikaina du, eta gutxik erakusten dute berak bezala Nat King Coleren ahots estiloaren jarraipena; Greer-ek aitortzen du hark utzi diola eragin handiena, Cab Calloway, Billy Eckstine eta beste batzuekin batera. 
Sonny Greer Duke Ellingtonen bateria-jolearen biloba izanik, ez da harritzekoa Randy musika joera argiak zituen familia batean hazi izana. Oso gaztetatik, musikarekin interesa agertu zuen, eta bereziki jazzarekin, eta luze gabe ikasketak egin zituen Berklee School of Musicen. Itzal handiko musikariekin grabatu edo/eta jo du: Stanley Clarke, Jesse Davis eta beste asko. 

Egun, Levanteko kostaldean bizi da, eta Greer da zalantzarik gabe bere estiloko nazioarteko ahots nabarmenetako bat, hala hautatzen duen errepertorio finagatik nola haren ahots estiloan lortu duen bikaintasun eta kontrolagatik, zuzenean haren mentoreari, Nat Coleri, hertsiki lotua; Greer-ek, hala ere, goxotasun bikain batez eta berezko nortasunez jantzi du bere ahotsa, eta hor nabarmen geratzen dira haren ahotsaren purua, afinazio bikaina eta erritmoaren zentzu sofistikatua. 
SARA MANSILLA Y LOS JUANES
Sara Mansilla (ahotsa), Juan José Cabillas (saxo altua), Juan Oliveira (gitarra)
Sara Mansilla donostiar abeslariak Jazzaldiaren hainbat ediziotan parte hartu du jada, eta hiriko agertoki nagusienetan eskaini ditu emanaldiak.
Kontzertu honetan bi lankide izango ditu: Juan Jose Cabillas Cadizko saxofonista gazte baina, aldi berean, esperientzia aberatsekoa eta Juan Oliveira gitarra-jotzailea, biak Musikenen ikasitako musikariak.
Partaide bakoitzak bere estiloa eta nortasuna dakarkio taldeari eta gai dira zuzeneko kontzertuetan argi eta garbi antzematen den konplizitate hori sortzeko. Oraingoan, Sara Mansillaren lehen albumeko –Talking to the Wall– abestiak eta jazzeko estandar klasikoak tartekatuko dituzte.
SARA ZOZAYA
Sara Zozaya (ahotsa, gitarra, teklatuak), Antton M. Goikoetxea (gitarra), Asier Renteria (baxua, teklatuak, sintetizadoreak)
Sara Zozaya bere azken lana, I, aurkeztera datorkigu. Bere unibertsoa folk-pop, lo-fi eta beats elektronikoekin uztartzen du lan berri honetan, non artistak bere giro ilun eta zintzoari eusten baitio. Oso ekoizpen zaindua du, bi artista-belaunaldiren arteko zubi perfektu bihurtzen duen sonoritatearekin.
Hainbat artistaren eraginak biltzen ditu –Daughter, Billie Eilish, Alice Wonder, Anari, Toe…– baina kontua da entzulea liluratzeko gai dela bere intimismoarekin eta gure barruarekin bat egiten duen ahotsarekin.
SEAN CLAPIS DUO 
Sean Clapis (gitarra), Javier Moreno (kontrabaxua)
Sean Hartforden jaio zen, Connecticuten, eta jazz gitarra ikasketei ekin zien Jackie McLean Institute Hartt School of Musicen, Hartforden, Paul Brown eta Jimmy Greene jazzeko pertsonaien tutoretzapean. Gerora, Seanek “Bachelor Music” entzutetsua eskuratu zuen Hartfordeko Unibertsitatean, eta 2009an graduatu zen, maisu nabarmenen klaseak hartuz, adibidez, Rene McLean, Rich Goldstein, Steve Davis, Andy LaVerne, etab. 
2011n, New Yorkera lekualdatu zen, eta bertan “Carte Blanche”n hasi zen jotzen, Jazz Revival talde bat, eta harekin bidaiatu zuen mundu zabalean, 20 eta 30eko urteetako musika jotzen. Bere proiektuetan arituz eta sideman gisa, Estatu Batuetan jo du, hala Jaialdietan nola klub ospetsuenetan. 
Aurtendik, denboraldiak eman ditu Madrilen, eta Madrilgo eszenako musikari entzutetsuenekin jo ohi du, adibidez, Javier Moreno kontrabaxu-jole eta musikagilearekin eta, hain zuzen, hura izango du aldean aurtengo Jazzaldian.  

